
ZAHIRIDDIN MUHAMMAD BOBUR DUNYOQARASHIDA VATANPARVARLIK
G'‘OYALARINING FALSAFIY-TARIXIY ASOSLARI

Xamdamov Behzod
Buxoro davlat tibbiyot instituti o‘qituvchisi

Annotatsiya. Ushbu maqolada Zahiriddin Muhammad Bobur dunyoqarashida vatanparvarlik g‘oyalarining
shakllanishi va rivojlanishi tarixiy-falsafiy nuqtai nazardan tahlil gilinadi. Tadqiqotda temuriylar davridagi
davlatchilik an’analari, Sharq ma’rifati, tasavvufiy ruhiyat va insonparvarlik konsepsiyalarining Bobur tafakkuriga
ko‘rsatgan ta’siri yoritiladi. “Boburnoma” hamda Boburning lirik merosida vatanga munosabat, adolat, sadoqat,
fugarolik mas’uliyati kabi g‘oyalarning mazmun-mohiyati ochib beriladi. Maqolada Boburning shaxsiy hayot
tajribasi, siyosiy faoliyati va ruhiy iztiroblari vatanparvarlik qarashlari shakllanishida qanday ontologik omil
sifatida namoyon bo‘lishi ko‘rsatiladi. Shuningdek, Bobur vatanparvarlik konsepsiyasining zamonaviy ma’'naviy-
tarbiyaviy jarayonlar uchun nazariy ahamiyati asoslab beriladi.

Kalit so‘zlar: vatanparvarlik; falsafiy-tarixiy tahlil; Sharq ma’naviyati; tasavvuf, temuriylar an’anasi;
insonparvarlik; “Boburnoma”; fugarolik mas’uliyati; ma'naviy meros.

DOI: https://doi.org/10.47390/SPR1342V5S111Y2025N26

Kirish. Zahiriddin Muhammad Boburning falsafasi, xususan uning vatanparvarlikka oid
qarashlari, bugungi zamonaviy ma’naviy hayotning markaziy yo‘nalishlaridan biri — milliy
o‘zlikni anglash va ma’naviy barqarorlikni mustahkamlash bilan uzviy bog‘ligdir. Uning
asarlaridagi vatanparvarlik g‘oyasi — inson, jamiyat va davlat o‘rtasidagi ma’naviy
munosabatlarni uyg‘unlashtiruvchi falsafiy tizim sifatida namoyon bo‘ladi.

Mutafakkirning “Boburnoma” asari tahlil qilinganda, uning har bir sahifasida vatanga
nisbatan chuqur muhabbat, milliy taqdir uchun ichki iztirob va ma’naviy mas’uliyat tuyg‘usi
yuksak badiiy va falsafiy ifoda topganini ko‘rish mumkin. Asarda Boburning shaxsiy
kechinmalari, siyosiy-ijtimoiy vogealar va tarixiy holatlar orqali yurtga sadoqat, el-yurti uchun

mushtarak dard-u tashvishlar teran aks ettiriladi. Farg‘onadan to Hindistongacha bo‘lgan uning
uzoq va o‘ta murakkab tarixiy safarlari davomida mutafakkir jismonan vatandan ajrab
yashagan bo‘lsa-da, ma’nan va ruhan uning ajralmas qismi sifatida namoyon bo‘ladi. Uning
qalbidagi vatanparvarlik hissi nafaqat siyosiy yoki harbiy, balki falsafiy va ma’naviy qadriyat
sifatida shakllangan. Shu jihatdan Bobur falsafasida vatanparvarlik - inson va davlat
munosabatlarining ma’'naviy asosidir.

Adabiyotlar tahlili. Zahiriddin Bobur merosi haqidagi ilmiy tadqiqotlar ko‘p qirrali
bo‘lib, uning shaxsiyati, davlat arbobi sifatidagi faoliyati, badiiy ijodi va tarixiy
manbashunoslikdagi o‘rni keng yoritilgan. Ammo Bobur dunyoqarashidagi vatanparvarlik
g'oyalarini falsafiy-tarixiy jihatdan yaxlit bir tizim sifatida tadqiq etish haligacha yetarlicha
chuqurlikda amalga oshirilmagan. Mavjud adabiyotlarning tahlili ushbu mavzuning murakkab
va sinkretik tabiatga ega ekanini ko‘rsatadi.

Temuriylar davlatchilik maktabini o‘rgangan tadqiqotchilar B. Akromov, Sh. Vohidov va
boshgalar bu davrdagi siyosiy-huquqiy madaniyat shaxsning Vatanga munosabatini
shakllantirishda muhim rol o‘ynaganini ta’kidlaydilar. Ularning fikricha, Boburning davlat
boshqgaruvi tajribasi, uning adolat va insofni yuksak qadrlashi ana shu an’analarning amaliy
davomi sifatida namoyon bo‘ladi. Bu holat Bobur shaxsiyatidagi vatanparvarlik g‘oyalarining
mohiyatini tushunish uchun muhim asos yaratadi. “Boburnoma”ni o‘rgangan xorijlik olimlar
A. Beveridj, E. Denison Ross, S. Deyl boshqalar Boburning tarixiy kuzatishlari, ruhiy
kechinmalari va shaxsiy tajribasi uning dunyoqarashini beqiyos boyitganini ta’kidlaydilar.
Ularning ishlarda Boburdagi vatan sog‘inchi, yurtdan ayrilik azobi, Vatanga sadoqatning
ontologik mazmuni badiiy-tarixiy dalillar asosida talqin qilinadi.

Boburning lirik merosi, ayniqsa g‘azallari, vatanparvarlik ruhiyatini nechog'li chuqur va
obrazli tarzda ifoda etganini ko‘rsatadi. Z.Pirmuhamedov va S.Rahmatullayev kabi
tadqiqotchilarning fikricha, Boburning poetik olamidagi vatan haqidagi iztirob, muhabbat va
sadogat motivlari tasavvufiy ma’rifati bilan uyg‘'un holda namoyon bo‘ladi. Bu talginlar
Boburdagi vatanparvarlik fagat siyosiy tushuncha emas, balki ruhiy-ma’naviy holat sifatida
shakllanganini ko‘rsatadi.

Mavjud adabiyotlarning tahlili shuni anglatadiki, Bobur dunyoqarashidagi
vatanparvarlik g'oyalari bir vaqtning o‘zida tarixiy, falsafiy, ma’'naviy va badiiy omillar
uyg‘unligidan kelib chiqqan sinkretik tizimdir. [Imiy manbalarda ushbu jihatlar alohida tadqiq
gilingan bo‘lsada, ularni bir-biriga bog‘langan falsafiy-ontologik asos sifatida o‘rganish yangi
tadqiqotlar uchun muhim yo‘nalish hisoblanadi.

Metod va metodologiya. Maqolada analiz va sintez, dialektik, sinergetik, germenevtik
kabi ilmiy bilish usullaridan foydalanilgan.

Muhokama. Bobur falsafasi insonni faqat ijtimoiy mavjudot sifatida emas, balki
ma’'naviy mas’uliyat egasi sifatida ko‘radi. Uning “Boburnoma” asaridagi vatanga sadoqat,
xalgga muhabbat va adolatli boshqgaruv g'oyalari bugungi “Yangi O‘zbekiston - uchinchi
Renessans sari” g‘oyasi bilan ma'naviy jihatdan hamohangdir. Chunki har ikki tizimda ham
inson omili, milliy g‘'urur va ma’naviy javobgarlik davlat taraqqiyotining asosiy mezoni sifatida
belgilanadi.

Boburning vatanparvarlik falsafasi bugungi zamon falsafiy paradigmalarida — milliy
g‘oya, mafkuraviy barqarorlik, ma’'naviy xavfsizlik, fugarolik mas’uliyati kabi tushunchalar
bilan chambarchas bog‘langan. Uning fikricha, millatning kuch-qudrati uning ma’naviy birligida

namoyon bo‘ladi. Shu nuqtai nazardan, Boburning vatan haqidagi g‘oyalari zamonaviy davlat
falsafasi va ma’naviyat siyosatida qo‘llanilayotgan “Fuqgarolik jamiyati”, “Vatanga sadoqat”,
“Milliy tiklanishdan milliy yuksalish sari” kabi konsepsiyalar bilan metodologik uyg‘unlikka
ega.

Mutafakkirning vatanga nisbatan cheksiz muhabbati uning shaxsiy hayoti va taqdirida
ham maxsus falsafiy-majoziy mazmun kasb etadi. U yurtdan uzoqda yashagan davrlarida ham
o‘zini Farg'‘ona madaniy-ma’naviy manzarasining ajralmas qismi sifatida anglaydi. Bu esa,
insonning “ma’naviy Vatani” haqidagi falsafiy konsepsiyaga to‘la muvofiq keladi, ya’ni Vatan
faqat geografik hudud emas, balki shaxsning ruhiy-axloqiy olamidagi ildiz, ma’naviy mehr-
mamlakat sifatida namoyon bo‘ladi.

Ta’kidlash joizki, zamonaviy gumanitar fanlarda, xususan falsafa, madaniyatshunoslik
va siyosatshunoslik sohalarida “vatanparvarlik” tushunchasi globallashuv davrida yangi bir
ma’'no kasb etmoqda. Bu jarayonda Bobur falsafasi milliy qadriyatlarning universallashuvi va
umuminsoniylashuvi uchun muhim nazariy asos sifatida namoyon bo‘ladi. Uning g‘oyalarida
Vatanga muhabbat — nafaqat milliy, balki umumbashariy fazilat sifatida ifoda etilgan. Sharq
falsafasida “vatan” tushunchasi moddiy hududdan ko‘ra, ma’naviy-majoziy mohiyat kasb etgan.
U insonning axloqiy kamoloti, vijdoni va ma’naviy tayanchi bilan uzviy bog‘liqdir. Bu an’ana
islomiy tasavvuf, axlogshunoslik va siyosatshunoslik maktablari orqali shakllangan. Zahiriddin
Muhammad Boburning falsafiy merosida vatanparvarlik g‘oyasi faqatgina siyosiy yoki tarixiy
vogealar bilan cheklanib qolmay, balki inson ruhiyatining chuqur ichki kechinmalari va
ma’naviy o‘zligining asosiy mezoni sifatida ham namoyon bo‘ladi.

Bobur falsafasini chuqur anglash uchun uning vatanga munosabatini Abu Nasr Forobiy,
Imom G‘azzoliy, Abdurahmon Jomiy va Alisher Navoiy kabi mutafakkirlar merosi bilan qiyosiy
tahlil etish zarur. Bu qiyosiy yondashuv nafagat umumiy ilmiy g‘oyalarni ochadji, balki har bir
mutafakkirning axloq, muhabbat va mas’uliyat to‘g'risidagi falsafiy qarashlarini yangi ilmiy
nuqtai nazardan yoritadi.

Zahiriddin Muhammad Bobur uchun Vatan - moddiy joy emas, balki ma’naviy borliq
holatidir. Uning “Boburnoma”sidagi she’riy va nasriy iqtiboslardan anglashiladiki, u yurtdan
ayriligni jismoniy azob emas, ruhiy qiynoq sifatida qabul giladi. Shuningdek, Boburning falsafiy
qarashlarida vatanparvarlik axloqiy burch sifatida namoyon bo‘ladi. Uningcha, adolatli
podshoh bo‘lish uchun, avvalo, vatanga muhabbat va xalq taqdiri uchun mas’uliyat tuyg‘usi
zarur. Ramesh Lal (Ramesh Lal) ta’kidlaydiki, Bobur vatanni nafaqat siyosiy hudud, balki inson
vijdonining guvohi sifatida talqin etadi [1].

Abu Nasr Forobiyning “Fozil shahar ahli” asarida vatan tushunchasi axloqiy-falsafiy
jamoa va fozil jamiyat bilan bog‘langan. Uningcha, insonning baxti — fozil jamiyatda, ya’ni odil
davlat va ma’naviy birlikka ega vatanda bo‘lishi mumkin [11]. Farobiyda “vatanparvarlik” —
insoniyatning umumiy magqsadi bo‘lgan “saodat”ga erishish vositasi sifatida namoyon bo‘ladi.
U jismoniy hudud emas, balki inson kamolotining ijtimoiy mubhitidir. Har ikki mutafakkir
garashlarida vatan ma’naviy kamolot bilan bog‘langan. Biroq, Farobiy vatanni ideal jamiyat
sifatida talqin etgan bo‘lsa, Bobur uni ruhiy muhabbat va axloqiy mas’uliyat nuqtai nazaridan
talqin qilgan.

Imom G‘azzoliy “Ihyo ulumid-din” asarida muhabbat va ixlosni Alloh yaratgan borliqqa
muhabbat bilan bog'laydi. Uningcha, Vatanni sevish — Yaratganni sevishning amaliy
ko‘rinishidir. G‘azzoliy fikricha, insonning vatanga muhabbati uning ma’naviy poklanishiga

xizmat qiladi. Ta’kidlash joizki, har ikkala mutafakkir qarashlarida vatanparvarlik axloqiy va
ma'naviy his sifatida talqin etilgan. Biroq, G‘azzoliyda u ilohiy muhabbatning ifodasi, Boburda
esa, vijdon va mas’uliyat timsoli sifatida tadqiq qilingan.

Hazrat Navoiy “Mehr va muhabbat” konsepsiyasida vatanga muhabbatni insonparvarlik
va xalgparvarlik g‘oyalari bilan boglaydi. Uningcha, vatanni sevmoq — insonning ma’naviy
kamolotiga xizmat qilishdir. Mutafakkir “Xamsa” asarida davlatchilik va odillikni
vatanparvarlikning asosi deb bilib, shunday yozadi: “El ichida mehr qilmoq vatanni sevmoqdir”
[10]. Hazrat Navoiy va Bobur Mirzo qarashlaridagi umumiylik shundan iboratki, ular vatan
muhabbatini inson vijdoni va ma’naviyati bilan bog‘liq holda tadqiq qilganlar. Biroq, Navoiyda
vatanparvarlik ijtimoiy birlik va ma’rifat bilan, Boburda shaxsiy ruhiy iztirob va siyosiy
mas’uliyat bilan o‘zaro aloqadorlikda bog‘langan. Jomiyning “Nafahot ul-uns” va “Bahoriston”
asarlarida vatan muhabbati sufiy ma'rifatining tarkibiy qismi sifatida ifodalangan. Uningcha,
vatan — insonning “asli"ga qaytish ramzi, ya’ni ilohiy vatandir [8]. Mutafakkirlarning har
ikkisida ham vatan ma’naviy maskan sifatida talqgin etilgan. Shu bilan birga, Jomiyda vatan —
transsendental, ilohiy manbaga qaytish ramzi, Boburda yurtni sog‘inish va ma’naviy mas’uliyat
ramzi sifatida tadqiq etilgan.

Farobiy, G‘azzoliy, Navoiy va Jomiyda vatan muhabbati jamiyat, ma'naviyat va ilohiy
muhabbat bilan bog‘langan bo‘lsa, Boburda u shaxsiy ruhiy iztirob va axloqiy mas’uliyat bilan
singib ketgan. Boburning vatanparvarlik falsafasi Sharq mutafakkirlari an’anasini davom
ettiradi, ammo uning asosiy yangiligi — ruhiy-axloqiy ichki kechinma orqali vatan muhabbatini
falsafiy darajaga olib chiqishidir. U vatanni moddiy hudud emas, balki inson vijdoni va ma’naviy
borlig'i sifatida talgin etib, vatanparvarlikni shaxsiy va ijtimoiy mas’uliyat birligi sifatida
qo‘yadi.

Ta’kidlash joizki, Zahiriddin Muhammad Boburning falsafasi — bu nafaqat davlatchilik
yoki adabiy meros, shu bilan birga insonning ruhiy va ma’naviy dunyosini ifoda etuvchi falsafiy
tafakkur tizimidir. Uning ijodidagi eng ta’sirli yetakchi mazmun — Vatan sog'inchi, ya’ni
yurtdan ayrilik tuyg‘usining ma’naviy qiymati va falsafiy ma'nosi hisoblanadi.

Zahiriddin, bu qanday savdo,
Qora hijrat sari yuz tutmoq?
Yuragingni etar-ku ado,

Tirik turib, Vatandan ketmogq...[5]

Ontologik nuqtai nazarga ko‘ra, Bobur uchun “Vatan” bu nafagat geografik makon yoki
siyosiy hudud, balki borligning ma’naviy markazi, insonning ichki ongi va ruhiy ildizi hamdir.
“Qora hijrat” iborasi shundan dalolat beradiki, u nafaqat jismoniy ko‘chishni, balki borliqgdan
uzilish, insonning o‘z mohiyatidan ajralib qolish holatini anglatadi. Shu jihatdan, Bobur
falsafasida Vatan — ontologik hozirlik va ruhiy mugaddas makon sifatida namoyon bo‘ladi. Bu
to‘rtlikda “Tirik turib, Vatandan ketmoq” — bu ekzistensial o‘lim ramzidir. Inson jisman tirik,
ammo ma’naviy jihatdan yo‘qqa aylanadi.

Aksiologik talginga ko‘ra, mutafakkirning fikricha, Vatan insonning axloqiy va vijdoniy
qadriyatidir. Asarda uning vatanparvarlik g‘oyalari hissiy muhabbat tarzida emas, balki axloqiy
zarurat sifatida namoyon bo‘ladi. Shu bois Mirzo Bobur ta’limotida Vatan inson vijdonini
o‘lchovchi axloqiy kategoriya va uning ruhiy adolatini ifoda etuvchi asosiy me’yor sifatida talqin
gilinadi. Bu jihatdan Bobur Navoiy an’anasidagi axloqiy vatanparvarlik maktabining

davomchisidir, chunki u Vatanga muhabbatni amaliy faoliyat va ma’naviy mas’uliyat bilan
uyg‘unlashtiradi. Vatanni sevish Bobur uchun nafaqat tuygu, balki axloqiy burchdir.

Ekzistensial talqinga ko‘ra, bu to‘rtlikdagi hissiy kuch Boburning ichki dunyosidagi
ijtimoiy fojia va ruhiy parokandalikni ifoda etadi. “Qora hijrat” insonning o‘zligi bilan ziddiyatga
tushish holatini namoyon etadi. To‘rtlikdagi “yuragangni yetar-ku ado” degan so‘zlari ruhiy
yechimsizlikni, vijdon azobini anglatadi. Bu holat falsafada ekzistensial qiyinchilik, ya’ni
“borligda o'z o‘rnini yo‘qotish” holati deb ta’riflanadi. Boburning ruhiy iztirobi uning insoniy
mohiyatining tirikligi belgisidir. Ushbu ma’noda, ijod vijdonning ovozidir.

Bobur falsafasida Vatan tushunchasi ontologik asosga, axlogqiy mazmunga va
ekzistensial ruhiylikka ega murakkab ma’naviy kategoriyadir. Uning “Tirik turib, Vatandan
ketmoq” degan falsafiy so‘zlari nafagat tarixiy hijratni, balki inson va Vatan o‘rtasidagi abadiy
ma’'naviy rishtani ozida namoyon etadi. Ramesh Lal ta’kidlaganidek, “Bobur uchun yurt —
ruhiy ildizdir, uni yo‘qotish — inson mohiyatining bir qismini yo‘qotish bilan barobar” [7].

Bobur ijodida sufiyona ta’sir kuchli bo‘lganligi sezish qiyin emas. Mutafakkir sog‘inchi
jismoniy yurtga nisbatan emas, balki “ilohiy vatan”ga intilish ramzi sifatida ham namoyon
bo‘ladi. Mazkur jihat uni Abdurahmon Jomiy va Imom G‘azzoliylar bilan yaqinlashtiradi.
Jomiyning “Bahoriston” asarida shunday fikr bor: “Sening haqiqiy vataning — Allohga yaqinlik
maskanidir; dunyo fagat muvaqqat mehmonxona”. Bobur ijodida ham xuddi shu ma’no ko‘zga
tashlanadi. Boburda Vatan sog‘inchi Boburiylar davlati yoki Samarqand haqidagi orzu bilan
cheklanmaydi, u insonning ruhiy poklanish yo‘lidagi ma’naviy chaqirig‘i sifatida namoyon
bo‘ladi. Shu ma'noda, Bobur falsafasi sufiy paradigma bilan uygun, ya’ni moddiy vatanni
sog‘inish orqali u ma’naviy vatanga, ya'ni ruhiy birlik holatiga intiladi.

Bobur falsafasida “Vatan” tushunchasi faqat geografik hudud emas, balki insonning
ma’naviy aydiniyligi va vijdoni bilan bog'liq ildiz sifatida talgin etiladi. Mutafakkirning ushbu
satrlarida bu hissiyot falsafiy darajaga ko‘tarilgan: “Yurtdin ayrilg‘on dilda doim bir alam bo‘lur.
Farg'onani eslasam, ko‘nglimda shodlik va huzn birla aralash hol paydo bo‘lur” [3]. Bobur
Vatanni “jon manzili” deb ataydi. Bu ifoda tasavvufiy ma’'noda insonning ruhiy maskani,
ma’'naviy manbai degan ma’noni anglatadi. Uning fikricha, Vatan insonning ichki olamini
belgilaydi, axloqiy ildiz vazifasini bajaradi.

Ey dil, agar yurt yodi kelsa, sabr qil,

Hijronda ham muhabbatni asra, dil.

Vatandan ayrilmoq jismga og‘riqdur,

Ammo undan ham og'ir - yurtni unutmoqdur [4].

Juda chuqur va ma’naviy g‘oya bilan sug‘orilgan bu she’r mutafakkir falsafasidagi
vatanparvarlikning ontologik va axloqiy mohiyatini yoritib beradi. Unda vatanga muhabbat
nafaqat hissiy, balki falsafiy va irfoniy qiymat sifatida talqin etilgan.

“Ey dil, agar yurt yodi kelsa, sabr qil,” — bu yerda “dil” insonning ma'naviy markazi, ya'ni
ong va vijdon manbai sifatida talqin etiladi. Bobur falsafasida “yurt” tushunchasi jismoniy
hududdan keng ma’noga ega bo'lib, u inson borligining manbai, ma’naviy ildizi va ontologik
vujudning bir qismi hisoblanadi. Sabr esa, fagat togat emas, balki borligni anglash yo‘lidagi
irodaviy tetiklikdir. Demak, Boburning ushbu satrdagi murojaati insonning vatan sog‘inchini
sabr-qat’iyat orqali ma’naviy o‘sish va ma’rifat bosqichiga ko‘tarishga qaratilgan. Bunda falsafiy
mazmun shundan iboratki, Vatanni sog‘inish — ruhning 0z ma’naviy ildizini izlash jarayonidir.

“Hijronda ham muhabbatni asra, dil” — bu yerda hijron (ayriliq) inson hayotidagi ruhiy
sinov, ma’naviy murosa va botiniy chidamning ramzi sifatida talqin qilingan. Mutafakkir
“asrash” so‘zini ishlatish orqali muhabbatni axlogiy majburiyat sifatida ko‘rsatadi. Muhabbat
qalbning tuyg‘usi bilan birga, insonning oz yurti va xalqiga nisbatan ma’naviy mas’uliyatini
namoyon etadi. U insonni jamiyatga bog‘lab turuvchi sadoqat ramzi. Falsafiy nuqtai nazardan
muhabbat inson vujudini ma’rifat bilan to‘ldiruvchi ijodiy kuch hisoblanib, uni muhofaza etish
insoniy giyofani saglashdir.

“Vatandan ayrilmoq jismga og'riqdur” satrida mutafakkir insonning jismoniy va ruhiy
tabiati o‘rtasidagi ziddiyatni ko‘rsatadi. Bunda Vatandan ayrilish nafaqat siyosiy yoki jismoniy
yo‘qotish, balki ruhiy kamolotga zarar sifatida gabul gilinadi. Mazkur fikr Abu Homid G‘azzoliy
va Abdurahmon Jomiyning irfoniy ta’limoti, ya’ni insonning haqiqiy borligi moddiy jismda
emas, balki ilohiy manbada mujassam degan fikrlariga hamohangdir. Shuning uchun odam
dunyoviy hayotda ayriligni his qiladi, chunki ruhining asl maskani uni yaratgan Ilohiy
hagiqatdir. Insonning ma’naviy kamolotga intilishi ruhning o0z vataniga qaytish yo‘lidir. Ushbu
fikrlardan xulosa shuki, insonning yurt bilan bog‘lanishi uning borliq manbasiga bog‘lanishidir.

“Ammo undan ham og'ir - yurtni unutmoqdur” — bu satrda Bobur falsafasi yuksaklikka
erishadi. Unga ko‘ra, jismoniy ayrilish og'riq bersa ham, ma’naviy ayrilish halokatdir. Yurtni
unutmogq o‘zlikni yo‘qotish, vijdon va xotirani o‘chirishdir. Mazkur fikrda ekzistensial axlogning
asosi mujassam, ya’'ni insonning ma’naviy hayoti xotira bilan, xotira esa, vatan bilan bog'liqdir.

Bobur falsafasida Vatanga muhabbat hissi shunchaki ehtiros emas, balki insonning
axloqiy burchi va vijdon pokligi bilan chambarchas bogliq. «Kimki yurtini sevmas, uning
qalbida rahm yo‘q. Kimki xalqqa rahm qilmas, unda insoniylik yo‘gq» [6]. Bunda Mirzo Bobur
vatanparvarlikni insonning axloqiy mohiyati bilan o‘zaro bog‘laydi, ya'ni yurtni sevish
vijdonning ifodasi bo‘lsa, xalqqa rahm qilish insoniylikning belgisi sifatida izohlanadi.

Bobur oz falsafiy qarashlarida davlatni faqat siyosiy tuzilma sifatida emas, balki axloqiy
jamoa, ya'ni ma’naviy vatan sifatida talgin qiladi. Shuning uchun u adolatsiz hukmdorni
“vatanga xiyonat qiluvchi” zolim sifatida izohlaydi. “Podshohga kerak ikki sifat: ilm va adolat,

Biri yo‘q bo‘lsa, podshohlikka xiyonat”.

Mazkur fikrdagi “xiyonat” so‘zi siyosiy ma’'noda emas, balki axloqiy-falsafiy ma’'noda
go‘llanilgan bo‘lib, adolatsizlik davlatni yemiruvchi kuch, vatanni ma’naviy halokatga
yetaklovchi holat sifatida talgin qilinadi. Vatanning barqarorligi siyosiy institutlarda emas,
balki adolatli munosabatda namoyon bo‘ladi. Bundan xulosa shuki, Zahiriddin Muhammad
Bobur uchun adolat siyosiy vosita emas, balki vatanning ma’naviy quvvati va jamiyat
ruhiyatining tartibidir. Ikkinchidan, Vatanni sevish uning ahliga insof bilan munosabatda
bo‘lishlikdir. Uchinchidan, podshoh uchun adolat yurtni asrash vositasi, xalq uchun esa, vatanni
his etish mezonidir. Demak, Bobur falsafasida adolatli podshohlik va vatanparvarlik bir
ma’naviy tuzilmaning ikki qirrasidir: biri ruhiy quvvat beradigan bo‘lsa, ikkinchisi uni bevosita
amalga oshiradi. Shunday qilib, Bobur falsafasida adolat Vatanning ma’naviy yuragi,
vatanparvarlik esa, uning ritmi hisoblanadi. Bobur insonni tabiatan ijtimoiy mavjudot sifatida
qabul qiladi. Bu bayt irfoniy-ma’naviy mazmunda bo‘lsa-da, falsafiy jihatdan juda muhim
hisoblanadi. Inson o‘zligini fagat xalq, jamoa bilan muloqotda anglaydi.

Zahiriddin Muhammad Boburning vatanparvarlik falsafasi zamonaviy ma’naviy
paradigmalarda ham o‘z dolzarbligini saqlab qolgan. Mutafakkirning g‘oyalari bugungi kunda
“milliy o‘zlik”, “ma’naviy barqarorlik”, “ijtimoiy birdamlik” tushunchalari bilan mushtaraklik

kasb etadi. Shu boisdan, Boburning vatanparvarlik haqidagi falsafasi nafaqat tarixiy
ahamiyatga, balki zamonaviy falsafiy va ma'naviy jarayonlarda amaliy qiymatga ham ega.

Ta’kidlash joizki, tadqiqot davomida shunday xulosa qilish mumkinki, “Boburnoma”dagi
vatanparvarlik g‘oyasi insonning ruhiy, axloqiy va ijtimoiy mohiyatini belgilaydigan falsafiy
konsepsiya hisoblanadi. Unda Vatan:

. ma’naviy ildiz sifatida - insonning ichki dunyosi bilan bog‘lanadji;
. ijtimoiy burch sifatida - vijdon va adolat orqali amalga oshadji;
. falsafiy qiymat sifatida - insonning barqaror ruhiy o‘zligini belgilaydi.

Zahiriddin Muhammad Bobur falsafasida vatanparvarlik g‘oyalari faqat siyosiy yoki lirik
hissiyot sifatida emas, balki insonning ontologik vujudi va axloqiy o‘zligining ifodasi sifatida
namoyon bo‘ladi. Uning “Boburnoma”sida vatanga muhabbat insonning ma’'naviy ildizlariga
sadoqat va tarixiy xotirani asrash bilan boglangan umumbashariy qadriyat sifatida talgin
etiladi. Bobur uchun Vatan bu fagat tug‘ilgan makon emas, ruhning manbai, insonning ma’naviy
markazidir. Shuning uchun u Vatandan ayrilishni jismoniy azobdan ham og'ir ruhiy iztirob
sifatida anglaydi. Bu holat “Farg‘ona yurtidan ayrilgan kunlarimda dilda bir og‘riq bo‘lur edi”
degan satrlarda o‘z ifodasini topadi.

Xulosa. Mutafakkirning falsafiy qarashlarida Vatanni sevish — uning qiymatini
anglashdan boshlanadi. Bu fikr axloqiy-falsafiy jihatdan “ma’naviy anglash orqali muhabbat”
tamoyilini ifoda etadi. Demak, Bobur falsafasida vatanparvarlik insonning ruhiy kamolot
bosqichidir, ya’ni yurtni sevgan shaxs o'z ongini, 0z qadriyatini anglay oladi.

Boburning Vatanga bo‘lgan muhabbati 0‘z zamoni uchun ham falsafiy, ham mafkuraviy
ahamiyat kasb etgan. U Vatanni nafaqat shaxsiy sog‘inch, balki ijtimoiy birlik va ma’naviy
quvvat manbai sifatida ko‘radi. Bu jihatdan uning qarashlari Abu Homid G‘azzoliyning
“maxlugotga muhabbat — Xoligga muhabbatning ifodasidir” degan irfoniy g'oyalari bilan
hamohangdir. Shu ma’noda Bobur falsafasidagi vatanparvarlik ijtimoiy ma’naviyatning falsafiy
modelini tashkil giladi. Unda muhabbat, sabr, xotira va o‘zlik g‘oyalari uyg‘un bir tizimda ifoda
topadi. Bu qarash nafaqat tarixiy meros, balki zamonaviy milliy ma’naviyatni anglashda ham
metodologik ahamiyat kasb etadi.

Bobur falsafasidagi vatanparvarlik g‘oyalari inson ongidagi “o‘zlikni anglash”
jarayonining ma’naviy-ontologik ifodasidir. Unda vatanni sevish nafaqat hissiy ehtiyoj, balki
axloqiy burch va ruhiy kamolotning belgisidir. Shu jihatdan, Bobur falsafasi bugungi “Yangi
O‘zbekiston” ma’naviy siyosatining ilmiy ildizlaridan biri sifatida dolzarb ahamiyat kasb etadi.

